
Tá Faroe Music Awards 
leygarkvøldið fer av 
bakkastokki í Norður­
landahúsinum, verður 

tað fimta árið á rað, at Norður­
landahúsið, Kringvarp Føroya og 
Miðlahúsið skipa fyri tiltakinum, 
ið hátíðarheldur tað besta, ið før­
oyskur tónleikur hevur bjóðað 
farna árið. 

Tiltakið er eftirhondini vorðin 
ein fastur táttur í føroyska tón­
leikaheiminum, men tað er lætt at 
gloyma, at nógv hart arbeiði liggur 
í áhaldandi at skipa fyri slíkum 
hátíðarløtum. Tá farið varð undir 

at skipa tiltakið á fyrsta sinni, var 
jú heldur eingin trygd fyri, at før­
oyskir tónleikarar fóru at taka 
undir við nýggja tiltakinum. 

Fremsta fortreytin
Fimm ár eftir, at Faroe Music 
Awards sá dagsins ljós, kann tó 
staðfestast, at tað hevur vunnið 
eitt pláss hjá teimum flestu, ið eru 
góð við føroyskan tónleik. Tað er 
sambært Rólant Waag Dam, ið 
hevur virkað sum samskipari fyri 
FMA øll fimm árini, eisini fortreyt­
in fyri, at tað yvirhøvur ber til at 
hava eitt slíkt tiltak. 

- Tá vit tóku stig til Faroe Music 
Award, var tað tí, at vit føldu tað 
manglaði ein dagur ella kvøld um 
árið, har vit bara savnaðu okkum 

um føroyskan tónleik. Tað bleiv so 
til Føroysku tónleikavirðislønirnar 

FMA og eg haldi, at tónleikalívið 
beinanvegin tók væl móti tiltakin­

um og gjørdist ein partur av tí. Tað 
er eisini fremsta fortreytin fyri, at 
tað ber til at hava eitt slíkt tiltak. 
Tiltakið eisini hevur fingið ein 
ótrúligan stóran týdning fyri før­
oyska tónleikalívið, og fáa vit tað 
eisini staðfest á hvørjum ári. Tað 
er støðan, ið vit vónaðu, at tiltakið 
fór at fáa, sigur Rólant Waag Dam. 

Samskiparin metir at ein av or­
søkunum til, at tað hevur eydnast 
so væl, er at føroyska tónleikalívið 
er við í FMA-arbeiðsbólkinum, ið 
skipar fyri tiltakinum. 

- Eitt er, at tað er eitt tiltak, ið 
Norðurlandahúsið, Kringvarpið 
og Miðlahúsið alment standa fyri, 
men tónleikalívið er eisini partur 
av tiltakinum og eiga tvey umboð 
í arbeiðsbólkinum.  So tað eru ikki 

- Tá vit tóku stig til Faroe Music Awards, var tað tí, at vit føldu tað manglaði 
ein dagur ella kvøld um árið, har vit bara savnaðu okkum um føroyskan 
tónleik. Tað bleiv so til Føroysku tónlistavirðislønirnar FMA og eg haldi, at 
tónleikalívið beinanvegin tók væl móti tiltakinum og gjørdist ein partur av tí. 
Tað er eisini fremsta fortreytin fyri, at tað ber til at hava eitt slíkt tiltak. Tað 
sigur Rólant Waag Dam, samskipari av Føroysku tónleikavirðislønunum FMA. 

- Tá tú ert keddur um, at tú ikki 
ert tilnevndur, so er tað væl tí, at 
virðislønin hevur fingið eitt ávíst 
virði


